OBRAZAC ZA PRIMJEDBE/PRIJEDLOGE/KOMENTARE NA NACRT ZAKONA O ŠTRAJKU


	Redni broj
	Naziv institucije/fizičkog lica/pravnog lica
	Član Nacrta na koji se stavlja primjedba/prijedlog/komentar
	Tekst primjedbe / prijedloga / komentara

	1.
	SAVEZ SAMOSTALNIH SINDIKATA BIH

	Član 4. 
Nacrta zakona

	Član 4. Nacrta zakona se briše.
Obrazloženje: Nezakonitost štrajka se „ne smatra“ (ne može biti prepuštena subjektivnoj ocjeni), nego se ista dokazuje i utvrđuje u sudskom postupku pred nadležnim sudom.


	2.
	SAVEZ SAMOSTALNIH SINDIKATA BIH


	Član 5. stav 2. Nacrta zakona
	U članu 5. Nacrta zakona stav 2. se briše.

Obrazloženje: Neformalna grupa radnika ne može biti „organizator“ štrajka u pravom smislu te riječi, iz razloga što nema rukovodstvo niti organe koji bi tu aktivnost realizovali odnosno vodili na adekvatan i odgovoran način, za razliku od sindikata koji je organizacija. Smatramo da takva mogućnost nije u interesu niti poslodavcima niti sindikatu.



	3.
	SAVEZ SAMOSTALNIH SINDIKATA BIH


	Član 11. 
Nacrta zakona
	 U članu 11. Nacrt zakona riječi: „onemogućava nanošenje neposredne materijalne štete poslodavcu“ se brišu.
Obrazloženje: Budući da je u ovom članu propisano da štrajkački odbor i radnici u štrajku su dužni štraj organizovati i voditi na način kojim se ne ugrožava bezbjednost lica, imovine ... smatramo da je suvišno da stoje još riječi „onemogućava nanošenje neposredne materijalne štete poslodavcu“. Ovo iz razloga što se ovakva formulacija može dvosmisleno tumačiti i na taj način proizvesti velike probleme prilikom samog vođenja štrajka u smislu da bi radnici morali dostizati npr. proizvodne kapacitete u onoj mjeri kao da nema štrajka.

	4.
	SAVEZ SAMOSTALNIH SINDIKATA BIH


	Član 13. stav 5.

Nacrta zakona
	  Član 13. stav 5. mijenja se i glasi: „Ukoliko poslodavac u roku iz stav (4) ovog člana ne ponudi prijedlog poslova koji se ne mogu prekinuti za vrijeme štrajka, sindikat može od nadležnog suda zahtijevati donošenje odluke o oslovima koji se ne mogu prekidati za vrijeme štrajka.

Odluku o poslovima koji se n emogu prekidati za vrijeme štrajka sud donosi u roku od 5 dana.“
Obrazloženje: Članom 14. stav1. Nacrta je propisano da ukoliko se sindikat i poslodavac u roku od 5 dana od dana prijema prijedloga poslova ne uspiju sporazumijeti o poslovima koji se ne mogu prekidati za vrijeme štrajka, rješavanje nastalog spora prepušta se nadležnom sudu. Konkretno, sporna je formulacija prema kojoj se ovaj rok vezuje za „dan prijema prijedloga poslova“, jer se u praksi uglavnom i dešava da poslodavci nikako ne dostave prijedlog poslova koji se ne mogu prekidati za vrijeme štrajka. Nadalje, nije definisan ni rok u kojem sud treba donijeti odluku o poslovima koji se ne mogu prekidati za vrijeme štrajka.

	5.
	SAVEZ SAMOSTALNIH SINDIKATA BIH


	Član 14.

Nacrta zakona
	Član 14. stav 1. Nacrta zakona se briše, a stav 2. se prebacuje u član 13. kao stav 6. Nacrta

Obrazloženje: Izmjenom stava 5. u članu 13. Nacrta Zakona, član 14. stav 1. je praktično suvišan, te je predloženo brisanje istog.

	6.
	SAVEZ SAMOSTALNIH SINDIKATA BIH


	Član 16. stav 2., 3. i 4. Nacrta zakona
	  U članu 16. stavovi 2.,3. i 4. Nacrta zakona se mijenjaju i glase:

„(2) Sporazum o minimumu procesa rada iz stava (1) ovog člana potpisuju ovlašteni predstavnici poslodavca i sindikata, a sadrži: odredbe o poslovima i broju radnika koji su dužni da rade za vrijeme štrajka ili isključenja sa rada, radi osiguranja minimuma procesa rada (proizvodnoodržavajući poslovi), osiguranja neophodnih uvjeta života i rada stanovništva, odnosno rada drugih pravnih lica, kao i radi osiguranja imovine i sprječavanja ugrožavanja života i lične sigurnosti i zdravlja stanovništva (javne službe).

(3) Sporazumom iz stava (1) ovog člana ne smije se ograničiti pravo na štrajk.

(4) Poslodavac je dužan da, najkasnije u roku od pet dana od dana prijema odluke o stupanju u štrajk, sindikatu ponudi prijedlog poslova koji se ne mogu prekinuti za vrijeme štrajka.“
Obrazloženje: Ova izmjena je potrebna s ciljem jasnog definisanja načina utvrđivanja poslova koji se ne mogu prekidati za vrijeme štrajka, sporazumom poslodavca i sindikata.

	7.

	SAVEZ SAMOSTALNIH SINDIKATA BIH


	Član 17. stav 1.

Nacrta zakona
	  U članu 17. stav 1. Nacrta zakona „1/3“ zamijeniti sa „1/4“. 

Obrazloženje: Smatramo da je 25% od ukupnog broja radnika kod poslodavca i više nego dovoljno za osiguranje minimuma procesa rada u skladu sa predloženim stavom 2. člana 16. ovog Nacrta zakona. U protivnom bi se radilo o značajnom ograničenju prava na štrajk.



	8.


	SAVEZ SAMOSTALNIH SINDIKATA BIH
	Član 21. 
Nacrta zakona
	Član 21. Nacrta zakona se briše.

Obrazloženje: Ista odredba se nalazi u stavu 2. člana 2. Nacrta zakona.

	9.


	SAVEZ SAMOSTALNIH SINDIKATA BIH
	Član 22. stav 2. Nacrta zakona
	U članu 22. stav 2. Nacrta zakona veznik „i“ zamjenjuje se sa veznikom „ili“.

Obrazloženje: Formulacija „zbog neisplaćenih plaća i neprovođenja propisanih mjera zaštite na radu“ bi zbog veznika „i“ u primjeni zakona značila da oba ova uslova moraju postojati kako bi radnik imao pravo na naknadu plaće u visini plaće koju bi ostvario kao da je radio, što je neprihvatljivo.

	10.


	SAVEZ SAMOSTALNIH SINDIKATA BIH
	Član 22. stav 5. Nacrta zakona
	U članu 22. u stavu 5. Nacrta zakona “i (4)” se briše.

Obrazloženje: Brisanje ovog dijela odredbe daje se iz razloga što isti predstavlja višak, budući da se srazmjernim smanjenjem plaće, umanjuje i osnovica za uplatu doprinosa. 

	11.


	SAVEZ SAMOSTALNIH SINDIKATA BIH
	Član 24. stav .1
Nacrta zakona
	U članu 24. u stavu 1.Nacrta zakona „1/3“ se zamjenjuje sa „1/4“.
Obrazloženje: Kao u članu 17. Nacrta zakona.



	12.


	SAVEZ SAMOSTALNIH SINDIKATA BIH
	Član 25. stav 2 Nacrta zakona
	U članu 25. u stavu 2 Nacrta zakona „1/3“ se zamjenjuje sa „1/4“.

Obraloženje: Kao u članu 17. Nacrta zakona.




Na kraju, s obzirom da  Nacrtom zakona nije regulisano pitanje prestanka štrajka (odnosno na koji način može prestati štrajk npr. odustajanjem od štrajka organizatora, ispunjenjem zahtjeva štrajka, sporazumom sindikata i poslodavca i sl), smatramo da bi  se to trbalo regulisati.
                                                                                                  PREDSJEDNIK

                                                                                                    mr. Ismet Bajramović 

